
Tson Navejndyee Na Tji Juan

Ntyja 'naan' nquii jon na conduihin jfi'oon na
incyaahan'navando' ts'an

1 Ja Juan mactji jii'oonvahin ntyja 'naan'
nquii jon na conduihin jii'oon na incyaahan'
na cotando' fiuan njanhan. Mancliixjen m'aan
jon Xjen na tquen Tyo'ts'on tsofi'en. Nqué tondyé
jii'loon na toninncyaa nquii jon na conduihin
juu jii'oon'fieen. Ndo' tojnty'id ndé nchu vaa
na tots'aa jon. Mantyi totquén cienta nchu
vaa na totsixuan jon ndo' tot'ué nduee ntyjé
yohin. 2 Manquii jon na incyaa na cotando'
fiuan njanhan, tityincyoo'hin tondéé nn'an, ndo'
totsi'man jon ntyja 'naan' na conduihin. Tojnty'ia
na mats'anhin ndo' cotji' jndyoyu ndéého' ntyja
'maan' juu na incyaa jon na tyi'quintyciii na
vando' fiuan 'maan’' ts'an. Tom'aan jon yo tyééhé
nquil Tyo'ts'on, ndo' vi jndécya, tyjee' jon quii'
nt'an nn'an tsonnangue. 3 Tojnty'id ndé joo 'nan
na tots'aa jon ndo' tondyé jii'oon na toninncyaa
jon. Ndo' conan'quindyi 'o' ntyja 'naan'han' cha'
ndéé nnan'jonho' yo ja ee ja conan'jén yo tyééhé
Tyo'ts'on yo nquii jnda jon Jesucristo. 4 Ng'e jo'
macujijii'oonmin na matsciiendnhan' ndéého' cha'
quindéya na cotsam'an na nén.

Tyo'ts'on conduihin naxuee

> Nd6 vaa jii'oon na toninncyaa Jesucristo
na conan'mdanhan' ndéého'. Tso jon na nquii
Tyo'ts'on conduihin naxuee. Juu jii'oonva'

tsi'manhan' na taquintyja na ya conduihin,
min'chjo tyi'quitsixuan jon ntyja 'maan' juu na
condui najaan. 6 Majo' xe na aa condué na
conan'jon yohin, ndo' cotsam'an ntyja 'maan'
juu na jaan'fieen, condui jaa nanquintu. Ndo'
juu jii'oon na mayuu' min tyi'quita'nc'ué nchu
vaa na ico'xenhan'. 7 Nquii Tyo'ts'on conduihin
naxuee. Majo' Xxe na aa cotsam'an ntyja 'naan' juu
naxuee na conduihin, yajo' conan'jon yo ntyjééhé
na vantyja n'on Jesucristo na conduihin jnda
Tyo'ts'on. Ndo' juu neoon' Jesus, ninnquii'chen
itsintju'han' nctii cliii nnon jnan na nan'xuan.

8 Majo' xe na aa condué taconan'tja jaa
nnon Tyo'ts'on, conan'vimn'an nque jaa, min
tyi'conan'jon yo jii'oon na conduihan' na
mayuu'. 2 Majo' juu jnan na nan'xuan, Xe na
aa cotji' jndyoyu jaahan' nnon jon, nquii jon na
conduihin na itsiquindé jon ndo' na its'aa jon
cha'xjen na chuhan', ntsit'man ts'on jon ndo'
ntsintju' jon fiuan njanhan tsofi'en nnon 'nan
na conan'tja jaa. 10 Majo' xe na aa condué na
ta'nan conan'tja jaa nnon jon, cont'a na nquii
jon conduihin tsanquintu, ndo' jii'oon' jon min
tyi'quita'nc'uéhan'.

2

Condui Cristo na iv'ajon jaa tonnon Tyo'ts'on

110" ntyjé na conduiho' ntsinda na vi'ntyjiho',
macuji ji'oonnmin na matsciienOnhan' ndéého'
cha' quitejndeihan' 'o' na tavinan'tjaho' nnon
Tyo'ts'on. Majo' Xjen na aa conan'tjaho' nnon
jon, m'aan nciii jon na iv'a jaa tonnon nquii

Tyo'ts'on, manquii Jesucristo na jndyoyu condui-
hin 2 Cha' ntjo nchjii Tyo'ts'on na jndé tonan'tja
jaa nnon jon, tcanhan' na cue' nctiichen ntyja
njanhan. Nquii Jesucristo tinonhin na siquindé
jon juu ts'ian'fieen. Ndo' chito Xia'ntyi na tue' jon
ntyja 'maan jnan njanhan, mantyi iv'ahan' nn'an
na ninvaa tsonnangue.

3 Ndéé ntji' jaa clienta na cota'jn'aan Tyo'ts'on
Xe na aa cota'nc'ué juu jii'oon' jon naico'xenhan'.
4 Majo' minninchen ts'an na ngitso: “Ja
vajn'anhin”, majo' xe tyi'clianguee' juu ji'oon na
ico'xen jon, juu tsan'fieen, ve' tsanquintuhin, min
tyi'c'oon juu ntyja 'maan' nquii jon na conduihin
jii'oon na mayuu'. 5 Majo' minninchen ts'an na
vanguee' juu cha'xjen na co'xen jii'oon' Tyo'ts'on,
juu na vi'ntyjii jon nn'an, quindé ya its'aahan'
quii' ts'on tsan'fieen cha'xjen na nt'ue ts'on nquii
jon. Ndo vaanaitsi'manhan' ndééhé na aa mayuu'
cotsam'an yo Cristo. 6 Minninchen ts'an na itso
juu na itsijonhin yo Cristo, chuhan' na c'oon
tsan'fieen cha'xjen na tom'aan nquii jon.

Ji'oon xco na iquenhan' xjen

7 '0' ntyjé na vi'ntyji 'o', jfi'oonva na
maciji na iquenhan' Xjen na matsciiendnhan'
ndéého', chito jii'oon xcohan', jii'oon jndyohan'.
Manin'juuntyihan' na jndé tondyeho' na
toxen'chen na quinan'vengié ntyjééhé. 8 Majo!
juu jii'oon na maclji na iquenhan' xjen jaa,
conduihan' jii'oon xco. Ee juu na tovam'aan
Cristo, yo nin'juu na conan'veho' jii'oon'fieen,
conan'manhan' na mayuu'han'. Nnda' matsjo
ng'e juu na condui najaan, jndé tye' na vaclienon

juu na ico'xenhan' quii' n'on nn'an, ndo' juu na
condui naxuee na mayuu', condixueehan'.

9Ndo' minninchen ts'an na itso juu na vam'aan
juu ntyja 'maan' Cristo na nquii jon conduihin
naxuee, majo' jndoo' juu ncuiichen tyje juu na
mantyi vantyja ts'on, ninvaa tsixuan tsan'fieen
ntyja 'maan' najaan. 19 Majo' minninchen ts'an na
vi'ntyjii juu tyje juu na mantyi vantyja ts'on
tsan'fieen Cristo, ninnquii'chen vam'aan juu
ntyja 'maan' juu na condui naxuee. Ndo' na
nnda', tavi'nan nciii nnon jnan na nts'aahan’
na ngactlaa’hin tonnon Tyo'ts'on. 11 Majo' juu
ts'an na jndoo' juu tyje juu na mantyi vantyja
ts'on Cristo, ninm'aan tsan'fieen ntyja 'maan'
najaan, ndo' vam'aan juu ntyja 'maan'han'. Ndo'
ng'e juu najaan'fieen jndé sinchjaan'han'hin, jo'
ndincyaahan' na ncuaa' ts'on yuu va nato na vja
juu.

1210' ntyjé na conduiho' ntsinda na vi'ntyjiho',
maciji tsonvahin ng'e na jndé sit'man ts'on
Tyo'ts'onho' jnan na nan'xuanho', ng'e na njon
jndyi xuee' Cristo ngioho'. 13'0Q' ta na conin-
tqueho', mactji jii'oonvahin na matsctiendnhan'
ndéeého' ng'e cotsata'jn'aanntyiho’' ntyja 'maan'
Cristo. Juu jon manciiixjen m'aan jon Xjen na
tquen Tyo'ts'on tsofi'en. 'O' ntyjé nn'an ndyua,
macuji ji'oon nnon tsonvahin na matsciiendnhan'
ndéého' ng'e condéé cota'ntjonho' juu yutyia.

14 10" na conduiho' ntsinda ncod, maciji
jii'oonva na matscliiendnhan' ndéého', ng'e jndé
cotsata'jn'aanho' nquii tyééhé Tyo'ts'on. '0' ta na
conintqueho', mactiji jii'oonva na matsciiendnhan'
ndéého' ng'e cotsata'jn'aanntyiho' ntyja 'maan'

Cristo na juu jon manciiixjen m'aan jon xjen na
tquen Tyo'ts'on tsofi'en. Ndéé 'o' ntyjé nn'an
ndyua, macuiji jii'oonva na matsciiendnhan' na
m'anho' ng'e na nan'kxuanho' najndého' ntyja
'maan' nquii Tyo'ts'on, ndo' jii'oon' jon m'aanhan'
quii' n'onho' ndo' na condéé cotantjonho' juu
yutyia.

Tyi'nan'vengio juu na tixuan tsonnangue

15 Tyi'nan'vengioho' juu na tsixuan tsonnangue
min 'mannamin nnonhan'. Ee xe na aa itsivintyjii
ts'an joo 'man na itsixuanhan', itsi'manhan' na
tyi'yuu' na vi'ntyjii juu tyééhé Tyo'ts'on. 16 Ee
tsofi'en na tsixuan juu tsonnangue, cha'na
juu na nt'ue jndyi ts'on si'ts'o 'maan' ts'an, yo
juu na its'aahan' na conan'cjaa' nn'én 'nan na
nin'ciiinjanhan', yo nin'juu na conan'ntsa jaa yo
ntyja 'maan' 'man na nan'xuan, ninnquii'chen
juu na tsixuan tsonnangueva its'aahan' na cojoo'
nn'on ntyja 'naan' nan'min', chito nquii tyééhé
Tyo'ts'on its'aahan'. 17 Majo' juu na tsixuan
tsonnangue yo tsofi'en natyia na nt'ue jndyi
n'on nn'an ntyja 'naan'han', vantycuiihan'. Majo'
juu ts'an na its'aa 'man na nt'ue ts'on Tyo'ts'on,
je'quintyciii na m'aan juu.

Nquii na conduihin natyia na itsuehin cjoo'
Cristo

1810' ntyjé, conduiho' ntsinda ncé. Joo ndyu-
min, ndyu na mats'iahan' ntyja 'naan' 'nan na
tsixuan juu tsonnangue. Ndo' jndé jndyeho'
jii'oon na nnintyincyoo' nquii juu na tyi'quindo’
juu Cristo. Ndo' naneinhin jndye nn'an m'an na
conduihan na tyi'quijndoo'han Cristo. Mang'e

na nnda', covaa' nn'don na xjen neinhin juu na
tsixuan tsonnangue vantyctiiihan'. 19Joo nan'fieen,
tjlhan quii' nt'an jaa, min tyi'yuu' na tonduihan
tmaan'na condui jaa. Ee Xe na aa mayuu' na van-
tyjan'onhan jon cha'xjen na chuhan!, je'quitjihan
quii' nt'an. Majo' jnty'ehan jaa cha' quitsi'man
jndyoyuhan'natyi'c'onhanntyja'naan'tmaan'na
condui jaa.

20 Majo' 'o' jndé tyincyaa Jesucristo na
nan'xuanho' Espiritu Santo, ndo' ng'e na
nnda', tsofi'enho' cotsata'jn'aanho' nin jii'oon
na conduihan' na mayuu'. 21 Chito maciji
jii'oonvahin na matscliiendnhan' ndéého' ng'e na
tyi'quindioho' nchuvaa tsixuan jii'oon na mayuu',
matsciienOnhan' ng'e mancuiixjen cota'jn'aan juu
jii'oon'fieen. Mats'a na nnda' ee mangioho' na
juu jii'oon na mayuu' je'quitsciiequenhan' juuhan'
jii'oon quintu, 22 ¢Nin ts'an conduihin tsan quintu?
Manquiintyi ts'an na ictji' juu jii'oon na Jesus,
chito conduihin Cristo. Tsan na nnda' vaa jii'oon
na incyaa, conduihin ts'an na tyi'quindo' juu
Cristo ee incyaa juu jii'oon na nquii Jesus, chito
jnda Tyo'ts'onhin, yo nin'jii'oon na icuji' tsan'fieen
na nquii Tyo'ts'on chito conduihin tye Jesus.
23 Ndo' minninchen ts'an na incyaa juu jii'oon
na nquii Jesus chito conduihin jnda Tyo'ts'on,
juu tsan'fieen min tyi'c'oon juu ntyja 'naan' nquii
jon na conduihin Tyééhé. Majo' juu ts'an na
ictji' jndyoyu na nquii Jesus conduihin jnda
Tyo'ts'on, juu tsan'fieen m'aan juu ntyja 'maan'
tyééhé Tyo'ts'on.

24 Majo' nqueho', quitquen ya yaho' clienta joo
jii'oon na tondye jndyeeho', quinan'veyaho'han'

quii' n'onho'. Ee xe na aa cont'aho' na nnda',
yajo' ninnquii'chen conan'jonho' ntyja 'naan'
jnda Tyo'ts'on ndo' mantyi yo nquu jon na

conduihin Tyééhé. 25 Ee nd¢ vaa jii'oon na jndé
tco' Jesucristo 'ndyo jon ndééhé na nninncyaa jon
na tyi'quintyctii na cotant'é yo fiuan njanhan.

26 Maciji jii'oonmin ng'e m'an nn'an na
nin'quitjue'han 'o' juu nato na itsivimn'anhan'.
27 Majo' 'o' jndé ty'onho' ciienta Espiritu Santo.
Nquii jon im'aan jon quii' n'onho'. Ndo' ng'e na
nnda', tyi'icanhan' nctiichen ts'an na ntsi'man

ndéého' nchu vaa na icanhan' na nt'ue ts'on
Tyo'ts'on na quint'aho'. Ee nquu Espiritu Santo

itsi'man jon ndéého' tsofi'en ng'e conduihin jii'oon
na mayuu', chito itsivimn'an jon. Jo' chuhan' na
quinan'jontyenho' yo Cristo, cha'xjen jndé si'man
Espiritu Santo ndéého'.

28Ndo''0' ntyjé na conduiho' ntsinda na vi'ntyji
'0!, c'ontyenho' ntyja 'naan' Cristo, cha' juu xjen
ya na ncujee' ntcie' jon, nc'én na min'nciii
tyi'quindyii' nn'6n na tonnon jon, min je'c'dn na
jn'an. 29'0' covaa' n'onho' na nquii Jesucristo
jndyoyu conduihin. Ndo' ng'e na nnda' vaa, man-
tyi covaa' n'onho' na nctii cuii ts'an na vam'aan
juu ntyja 'man na chuhan', condui tsan'fieen ts'an
na tui ntyja 'maan' nquii jon.

3

Nn'an na condui ntsinda Tyo'ts'on
1Vaa t'man jndyi na njon juu na vi'ntyjii Tyééhé
jaa. Xe ng'e juuhan!, jo' na itsiquijndyuhan' jaa
ntsinda nquii ]on Ndo' manciiiixjen jo' condui
jaa. Majo'joo nn'an na conan'jonhan ntyja 'naan'

juu na tsixuan tsonnangue, ndiquitji'hin ciienta
na nnda' condui jaa ng'e min nquii jon tataa'
n'onhan ntyja 'naan' na condui jon. 2'0' ntyjé na
vantyja n'onho' na vi'ntyji 'o', naneinhin condui
jaa ntsinda nquii Tyo'ts'on, majo' vitjachen na
ntsi'man jon nchu vaa nnan'xuan na tonnonchen.
Majo' covaa' nn'on Xjen na nnintyincyoo' nnda'
Cristo, yajo' ntsijonhan' jaa yo nquii jon ng'e
njnty'ia ndéé nchu vaahin. 3 Ndo' nctiii ciiii ts'an
na nnda' vaa na ntyja ts'on juu Cristo, iquen
nquiihin na ji'ua conduihin, cha'xjen nquii Cristo
conduihin na ji'uahin.

4 Majo' nctii cuii ts'an na its'aa ya juu na it-
sitjahin, tyi'nin'clia'nguee' tsan'fieen juu ntji na
tquen Tyo'ts'on na ico'xenhan', ee juu ntji'fieen
itsijnda'han' na juu ts'an na its'aa na nnda', vaa
jnaan' juu. 3> Ndo' 'o' covaa' n'onho' na jndyo
Cristo na tuihin na ts'anhin cha' quitsinduu' jon
jnan na nan'xuan, ndo' juu jon min'nciii jnan
tyi'quitsixuan jon. 6 Minninchen ts'an na nin-
nquii'chen vam'aan juu ntyja 'maan' jon, chito
na ninnquii'chen itsitjahin. Majo' juu ts'an na
i'mdyii nquiihin na itsitjahin, tyi'coctji' juu clienta
ntyja 'maan' nquii jon, min tyi'covaa' ts'on juu
ntyja 'maan' jon. 7'0' ntyjé na conduiho' ntsinda,
taninncyaho' na ntsivimn'an ts'anho' na ngitso
juu cuaa nquii na itsitja ts'an nnon Tyo'ts'on. Juu
ts'an na ninnquii'chen its'aa juu 'nan na chuhan'
cha'xjen na sijnda' Tyo'ts'on na quitsam'an, con-
dui tsan'fieen na jndyoyuhin na tonnon nquii jon
cha'xjen na condui nquii Cristo. & Majo' juu ts'an
na ninnquii'chen its'aa 'nan na tsixuanhan' jnan,
m'aan tsan'fieen ntyja 'maan' yutyia. Ee ntyjantyi

Xjen na tye' tsofi'en, itsixuan yutyia jnan. Mang'e
na nnda', nquii jnda Tyo'ts'on jndyo jon cha' ntsi-
tyuii' jon joo 'man its'aa yutyia.

9 Minninchen ts'an na tui xcohin ntyja 'naan'
Tyo'ts'on, juu tsan'fieen tyi'xe'ncyaahin na vintyja
ngacanantsitjahin nciii cliii nnon jnan, ng'e nquii
jon m'aan jon quii' ts'on juu. Jo' ng'e na jndé
tui xcohin ntyja 'naan' Tyo'ts'on, Xe'ncyaahin na
ninvito ntsitjahin. 10 Nd6 vaa na nctiaa' nn'én
nin nn'an na condui ntsinda Tyo'ts'on ndo' nin
nn'an conduihan ntsinda juu yutyia. Juu ts'an
na tyi'vam'aan ntyja 'maan' 'man na chuhan!,
min tyi'vi'ntyjii juu ntyje juu na vantyja n'onhan
Cristo, chito jnda Tyo'ts'on condui tsan'fieen.

Tyi'nt'aaha na ve' condué nqué na conan'vengio
ntyjé na vantyja n'on Cristo

11 Nd6 vaa jii'oon na tondye jndyeeho' xjen na
téntyja n'onho' Cristo, na chuhan' na ciiivengio
ntyjé na vantyja n'onhan jon. 12 Min tyi'nt'aho'
cha' na s'aa Cain. Juu tsan'fieen tom'aan jon ntyja
'naan' yutyia, mang'e jo' iscuee' jon tyje jon. Ndo'
¢Ndu na iscuee' jonhin? S'aa jon na nnda' ng'e
tovam'aan jon ntyja 'maan' 'nan tyia, majo' tyje
jontovam'aan juu cha'xjen na chuhan' na tonnon
Tyo'ts'on.

13 Mang'e jo', 'o' ntyjé na vantyja n'onho',
tyi'nan'tiuho' na jen fioncya na coquenonho' na
joo nn'an na nan'xuan ntyja 'maan' tsonnangue
m'anhan na jndohan 'o'. 14 Ee covaa' nn'6n na
jndé jnt'ui jaa nato na cotsu nn'an ndo' jndé sac'é
juu nato na ntyja 'maan'han' na cota'ndo' fiuan

njanhan. Nnda' vaa na covaa' nn'én ng'e co-
nan've'ngio ntyjé na vantyja n'onhan Jesus. Min-
ninchen ts'an na tyi'vi'ntyjii juu nn'an, ninvaa
m'aan juu nacje 'maan' na cotsu fiuaan nn'an.
15Majo' minninchen ts'an na itso na vantyja ts'on
juu Jesus, majo' ninm'aan juu na jndoo' juu ncuii
tyjejuuna mantyivantyjats'on, juu tsan'fieen con-
duihin ts'an na itsciijje nn'an. Ndo' covaa' n'onho'
nciii ts'an na itsciije nn'an, ntyja 'maan' nquii
juu tyi'itsixuan juu na tyi'quintyciii na vando'
fuaan' juu. 16 Nd6 vaa na itsi'manhan' na vi'ntyjii
Jesucristo jaa ee tyincyaa nquiihin na jnan'cuee'
nn'anhin ntyja njanhan. Ndo' ng'e na nnda',
icanhan' na quinan'vengio ntyjééhé na vantyja
n'onhan jon, cuaa nquii min Xe na aa nnan'ctije
nn'an jaa ntyja 'naanhan'. 17 Majo' xe na aa m'aan
nciii ts'an na vantyja ts'on juu Jesucristo, ndo'
min 'naan' jon, ndo' iquen jon ciienta na nciiichen
tyje jon na mantyi vantyja ts'on juu na itsitjahan'
'mnanhin, majo' tyi'nin'ncyaa jon 'man na icanhan'
tsan'fieen, ndo' na nnda', juu na vi' ntyjii Tyo'ts'on
nn'an, ta'nan covitincyoo'naico'xenhan'hin ntyja
'maan' na vam'aan juu. 18'0Q' ntyjé na conduiho'
ntsinda na vi'ntyjiho', chito ve'xia'ntyinandué na
conan'vengio nn'an, mantyi quinan'mannannda’
nchu vaa na vja na cotsam'an.

Ndé6 vaa na nninncyaahan' na t'man qui nn'on
Tyo'ts'on.

19 Ndo6 vaa na itsimanhan' na conan'jon yo
juu jii'oon na conduihan' na mayuu', ndo' ntyja
'maan'han' m'an na min'nciii tyi'quindyii' nn'on
na tonnon Tyo'ts'on, 20 Ee min'cya ro na covicjé

quii' ivan njanhan na conan'tja jaa na tonnon jon,
covaa' nn'on na nquii jon t'manntyichen condui-
hin, chichen joo jii'oon'fieen na m'aan' nn'dn, ndo'
joo na covicjé, tsofi'enhan' ntyjii jnda' jonhan'.
21 Yajo' 'o' ntyjé na vi'ntyjiho', xe tyquii' fiuan
njanhan covicjé na tyi'conan'tja jaa, itsi'manhan’
condéé conan'ndyoo' jaa na tonnon jon yo na
min'nclii tyi'quindyii' nn'én. 22 Ndo' ng'e jo',
nninncyaa jon jii'oon na cotan nnon jon ng'e na
cotanc'ué joo jii'oon na iquen jon ndéé na co-
toxenhan', ndo' mantyi yo joo 'nan na cont'a na
cavee' nchjii jon. 23 Ndo' nd6 vaa jii'oon na iquen
jon ndéé na iquenhan' xjen jaa, na cantyja nn'on
yo nquii jnda jon Jesucristo. Tquen jon jfi'oon
na quint'a na nnda' ndo' cliivengi0 ntyjééhé na
mantyi vantyja n'on jon, cha'xjen nquii Jesucristo
tquen jon na quint'ahan'. 24 Minninchen ts'an
na ivanguee' juu jii'oon na ico'xen jon, itsijon
tsan'fieen yo nquii Tyo'ts'on, nquii jon m'aan jon
quii' ts'on juu. Ndo' nd6 vaa na itsi'manhan' ndéé
nn'an na m'aan jon quii' nn'dn ng'e na incyaa jon
na nan'xuan nquii Espiritu Santo.

4

Vaa na itsijnda’han' nin jii'oon conduihan' na
mayuu', ndo' nin jii'oon na tyi'yuu'

110" ntyjé na vi'ntyji '0', m'an min'ndye nn'an
na coma'ndyi'han na conduehan na joo jii'oon na
coninncyahan, nquii Espiritu Santo itsi'man jon-
han' ndééhan. Majo' 'o' tyi'ngantyja n'onho'han'.
Joo jii'oon'fieen, quitquen jndyeeho' ciienta na aa
itsijonhan' joohan' cha'xjen joo jii'oon' Tyo'ts'on

na jndé ty'oonho' ciienta. Icanhan' na quint'aho'
na nnda', ng'e jndye nn'an coma'ndyi'han na co-
nan'vi'nn'anhin na conduehin na nquii Tyo'ts'on
incyaa jon jfi'oon na conan'manhan. 2Ndo6 vaa
na ndéé nciaa' n'onho' na aa mayuu' na nquii
Espiritu Santo itsi'man jon jii'oon na incyaa ts'an.
Minninchen ts'an na iciji' jndyoyu juu na nquii
Jesus conduihin Cristo, ndo' na tuihin na ts'anhin,
itsixuan tsan'fieen Espiritu na conduihin nquii
Tyo'ts'on. 3 Majo' minninchen ts'an na itso juu
na nquii Jesus tyi'yuu' na conduihin Cristo, min
chito na tuihin na ts'anhin cha'xjen nqué, tsix-
uan tsan'fieen ntyja 'maan' nquii juu na itsuehin
cjoo' Cristo, tyi'c'oon tsan'fieen ntyja maan' juu
Espiritu na conduihin Tyo'ts'on. Ndo' 'o' jndé
macondyeho' na nquii juu na itsuehin cjoo' Cristo
ncijee' nnon juu, ndo' naneinhin jndé m'aan juu
ntjoohin tsonnangue.

410' ntyjé na conduiho' ntsinda, nan'xuanho'
cilientaa' nquii Tyo'ts'on. Ndo' jndé tejndei jon 'o'
cha' joo nn'an na tyi'yuu' jii'oon na coninncya,
ta'nan jndéé jnan'vimn'an nan'fieen 'o'. Ee
nquii Espiritu Santo na m'aan jon quii' n'onho',
t'manntyichen najndei conduihin, chichen
nquii yutyila na m'aan juu yo nan'fieen na
nan'xuanhan ntyja 'maan' tsonnangue. 3 Joo
nan'fieen na conan'vimn'anhan na conduehan
na coninncyahan jii'oon' Tyo'ts'on, nan'xuanhan
ntyja 'maan' juu tsonnangue. Mang'e na nnda',
conan'neinhan ntyja na tsixuanhan', ndo' ng'e
jo' joo nn'an na conan'jonhan ntyja 'maan'han',
neinhan na condyehan jfi'oon na coninncya
nan'fieen. ¢ Majo' nqué condui jaa nn'an clientaa'

nquii Tyo'ts'on. Ndo' minninchen ts'an na m'aan
juu ntyja 'maan' jon, indyii tsan'fieen jii'oon na
coninncya. Majo' juu ts'an na tyi'c'oon ntyja
'maan' jon, min tyinin'quindyii tsan'fieen jii'oon
na condué, ndo' ng'e na nnda' vaa, ndéé ncuaa'
nn'éon na juu jii'oon na coninncya nn'an, aa
conduihan' jii'oon na mayuu' ndo' aa jii'oon
na itsivimn'anhan'.

Tyo'ts'on conduihin na vi'ntyjii jon nn'an

7'0' na vi'ntyji jaho', nque ntyjé na covantyja
n'onhan Jesucristo, chuhan' na quinan'vengiohan.
Ee juu na conan'vengithan, conanhan' na m'aan
nquii Tyo'ts'on. Min'cya ro ts'an na vi'ntyjii
juu nn'an, condui tsan'fieen jnda nquii Tyo'ts'on,
ndo' vajnaan' juu jon. & Majo' min'cya ro ts'an
na tyi'vi'ntyjii juu nn'an, min tyi'cliajnaan' juu
Tyo'ts'on ee nquii jon ninnquii'chen conduihin
na vi'ntyjii jon nn'an. 9 Nquii Tyo'ts'on, juu jnda
jon na ninnctiii ts'onhin, jiion jonhin na m'an jaa
nn'an tsonnangue. S'aa jon na nnda' cha' ndéé
nc'dn na tyi'quintycuii na cotant'd yo fiuan njan-
han. Nnda' vaa na si'man jon na vi'ntyjii jon
jaa. 10 Ndo6 vaa na cotsavaa' nn'én ntyja 'maan'
na vi'ntyjii Tyo'ts'on jaa, chito jaa ty'on jndyéé na
vengiohin. Nquii jon ty'oon jndyee jon na vi'nchjii
jon jaa, ndo' t'ua jon ts'ian nnon jnda jon Jesus
na cue' jon ntyja 'maan' jnan na nan'xuan, ng'e jo'
ndée ntsit'man ts'on Tyo'ts'on jaa.

11'Q' ntyjé na vantyja n'onho' na vi'ntyji 'o',
ng'e na nnda' vaa na vi'ntyjii Tyo'ts'on jaa, jo'
mantyi chuhan' na quinan'vengio ntyjééhé na
vantyja n'onhan jon. 12 Min'nctii ts'an ta'nan



1Juan4:13 Xiv 1Juan4:19

condyiaa'juuTyo'ts'on. Majo'yananinvitom'aan
na conan'vengio nn'an, itsi'manhan' na m'aan
jon quii' nn'don ndo' juu na vi'ntyjii jon nn'an,
itsiquindéhan' juuhan' ntyja njanhan. 13 Ndo vaa
na tsi'manhan' na cotsam'an jaa yo Tyo'ts'on ndo'
na m'aan jon quii' fiuan njanhan ng'e jndé tyin-
cyaa jon Espiritu Santo quii' nn'oén. 14 Ndo' jndé
tojnty'id ndé nquii jnda Tyo'ts'on. Ndo' cotjf'
jndyoyud na jfion jonhin quii' nt'an nn'an tson-
nangue cha' ntsin'man Jesus fiuaan nn'an jnan
na nan'xuanhan. 15 Minninchen ts'an na ictiji'
jndyoyu na nquii Jesus conduihin jnda Tyo'ts'on,
m'aan Tyo'ts'on quii' ts'on tsan'fieen ndo' juu
tsan'fieen ityii'han'hin ntyja 'naan' nquii jon.

16]J0'jndé cotsavaa' nn'én na m'aan Tyo'ts'on na
vi'nchjiijonjaando'vantyjann'onnannda'. Nquil
Tyo'ts'on conduihin na vi'nchjii jon nn'an. Yajo'
minninchen ts'an na vi'ntyjii juu nn'an, vam'aan
juu ntyja 'naan' jon, ndo' mantyi m'aan jon quii'
ts'on juu. 17 Juu na vi'ntyjii Tyo'ts'on nn'an,
ndo vaa na tsi'manhan' na itsiquindéhan' juuhan'
ntyja njanhan. Ya na ngue'ntyja Xjen na ntco'xen
jon nn'an ntyja 'naan' na conan'tjahan nnon jon,
tyi'je'quindyil' nn'dn na mantyi nt'uii jon jaa, ng'e
covaa' nn'dn na cha'xjen na vi'ntyjii Cristo nn'an,
mannda' vaa cotsam'an quii' nt'an nn'an. 18 Ya na
vantyja nn'dn na vi'ntyjii Tyo'ts'on jaa, ictji'han'
na coviquityué na ntco'xen jon jaa ntyja 'maan'
jnanhan. Ee ya na m'an na ncyaa na nt'uii jon
jaa tsojnaan' na conan'tja jaa, tsi'manhan' na juu
na conduihin na vi'ntyjii jon nn'an, tyi'quindé
conan'xuanhan'.

19 Ee navejndyee nquii Tyo'ts'on ty'oon jon

na vi'ntyjii jon jaa, mang'e jo' conan'vengio
nn'an. 20 Nciii ts'an, Xe na aa ngitso juu na
vimtyjii juu nquii Tyo'ts'on, majo' tyi'cuee'
ts'on juu ncuiichen tyje juu na mantyi vantyja
ts'on, ve' ts'an quintuhin. Ee xe tyi'vi'ntyjii
juu tyje juu na ninnquii'chen indyiaa' juuhin,
majndeichen je'quitsivi'ntyjii juu nquii Tyo'ts'on
na min tyi'condyiaa' juuhin. 21 Nd6 vaa jii'oon na
ico'xenhan' na tyincyaa Cristo ndéé jaa. Itsohan'
na minninchen ts'an na vi'ntyjii juu Tyo'ts'on,
chuhan' na clivi'ntyjil juu tyje juu na vantyja
ts'on juu jon.

S

Ndo quint'a cha' ntantjon yo juu na tsixuan tson-
nangue

1 Tyi'nctii ciiii ts'an na vantyja ts'on juu na nquii
Tyo'ts'on t'ua jon ts'ian nnon Jesus na condui-
hin na itsin'man jon fiuaan nn'an, iquen Tyo'ts'on
tsan'fieen na conduihin jnda nquii jon. Ndo' min-
ninchen ts'an na vi'ntyjii juu Tyo'ts'on na con-
dui jon Tyé€hé, mantyi vi'ntyjil tsan'fieen ntsinda
Tyo'ts'on. 2 Xe na aa conan'vengié Tyo'ts'on,
ndo' cota'nc'ué jii'oon na ico'xen jon, covityin-
cyoo' na mayuu'han' ya na conan'vengié nn'an
na condui ntsinda jon. 3 Nd6 vaa na itsi'manhan’
na condui jaa nn'an na conan'vengié Tyo'ts'on,
na quita'nc'ué jii'oon na ico'xen jon jaa. Ndo'
joo jii'oon'fieen, tyi'jahan' cha'xjen na ja xu.
4Minninchen ts'an na jndé tui xcohin ntyja 'naan'
Tyo'ts'on, condéé ivantjon juu yo 'man tyia na
tsixuan tsonnangue. Juu na tsixuanhan', condéé
cotantjonhan' ng'e juu na vantyja nn'dn Jesucristo.

5 ¢Nin ts'an na nndéé nglantjon yo juu 'man tyia
na tsixuan tsonnangue cha' tyi'mgiiantjonhan'hin?
Xia'ntyi juu ts'an na vantyja ts'on na nquii Jesus
conduihin jnda Tyo'ts'on, juu tsan'fieen ngliantjon
juu yo 'nan tyia'fieen.

JA'loon na ictiji' jndyoyuhan' ntyja 'naan' jnda
Tyo'ts'on

6 Nquii Jesucristo tyjee' jon tsonnangue. Jndéé'
jon quii' ndaa, ndo' manquiintyi jon tyincyaahin
na jnan'cuee' nn'anhin na tcie' neoon' jon, chito
xia'ntyi na jndéé' jon quii' ndaa, mantyi tyincyaa
jonnatue'jonna tciie' neoon'jon nnon tsonjn aan.
Majuuntyi Espiritu Santo conduihin na ictji' jndy-
oyu ]on ntyja 'maan'han', ndo' nquii jon nin-
nquii'chen conduihin jii'oon na mayuu'. 7 Ee
m'aan ndye nnon na cotji' jndyoyu ntyja 'naan'
Jesucristo ndééhé, 8 Manquiintyi Espiritu Santo, yo
ndaatioo na jndéé' Jesus, yo neoon' jon na tcie'
na jiion nn'anhin tsonjn'aan. Ndo' nciii ncuii na
ndye nnon jii'oon'fieen, covijnt'ue Tyo'ts'onhan'
na ictji' jndyoyu jon na juu Jesucristo conduihin
jnda jon. 9Joo jii'oon na cotji' jndyoyu nn'an ndéé
ntyjehan, coy'on nan'fieen ciientahan'. Majo' juu
jii'oon na iclji' jndyoyu Tyo'ts'on ndééhé, njon-
ntyichen conduihan', ee juuhan' it'uiithan' yo juu
jii'oon na ictlji' jndyoyu jon ntyja 'maan' jnda nquii
jon. 10Ndo' minninchen ts'an na vantyja ts'on juu
na Jesus conduihin jnda Tyo'ts'on, juu jii'oonva'
conduihan' na iciiji' jndyoyuhan' quii' ts'on juu.
Majo' min'cya ro ts'an na tyi'cantyja ts'on juu
jii'oon na ictji' jndyoyu Tyo'ts'on ntyja 'naan'jnda
jon, its'aa tsan'fieen na nquii Tyo'ts'on quintuhin,

ng'etyi'covantyjats'onjuujuujii'oon'fieen. 11 Ndo'
ndo vaa jii'oon naiciji' jndyoyu Tyo'ts'on ndéé na
incyaajonna tyi'quintyciii na cotando' fiuan njan-
han, ndo' juuhan' nan'xuan jaahan' ntyja 'naan'
nquii jnda jon. 12Ndo' minninchen ts'an na nquii
jnda Tyio'ts'on m'aan jon quii' ts'on juu, tsixuan
juu na tyi'quintycuii na vando' fiuaan' juu. Majo'
min'cya ro ts'an na tyi'c'oon juu ntyja 'naan' jnda
jon, tyi'quitsixuan tsan'fieen na vando' fiuaan' juu.

Naneinhin nan'xuan na tyi'quintyctiii na
cotant'o

13 Mactiji ji'oonmin na matsciiendnhan' ndéé 'o'
na vantyja n'onho' nquii jnda Tyo'ts'on cha' ctiaa'
jnda' n'onho' na nan'xuanho' na tyi'quintyciii na
cotando' fiuaanho'.

14 Nd6 vaa na incyaahan' na t'man qui nn'on
Tyo'ts'on na conan ndyoo' jaa na tonnon jon.
X]en na cotan ciii ji'oon nnon jon, Xe na aa juu
jii'oon'fieen m'aanhan' ntyja 'naan' na nt'ue ts'on
jon, mangi6é jnt'aha na ndyii jonhan'. 15 Ndo'
ng'e covaa' nn'dn na iquen jon cienta ji'oon na
cotan nnon jon, mantyi ngié yaha na nninncyaa
jonhan'. 16 Xe nciiiho' ndyiaa' juu nciiichen
tyje juu na itsitja tsan'fieen ncuii nnon jnan na
tyi'xe'cay'oonhan'hin na ngitsuhin, chuhan' na
can juu nnon Tyo'ts'on na ntciie' ts'on tsan'fieen.
Ndo' nninncyaa jon na ntsixuan tsan'fieen na
tyi'quintycuiii na vando' fivaan' juu. M'aan jnan na
vay'oonhan' ts'an na ngitsu fiuaan' juu. Tyi'quitsjo
na can ts'an na quitejndei Tyo'ts'on tsan'fieen.
17 Nciiii clii nnon 'man na itsitja ts'an, tsixuan-
han'jnan na tonnon Tyo'ts'on. Ndo' min jnan na
xe'quitsu fivaan' ts'an ntyja 'naan'han’'.

18 Juu ts'an na jndé tui xcohin ntyja 'maan'
Tyo'ts'on, mangio na juu tsan'fieen tavi 'nan itsit-
jahin nnon jon na ninvito. Ee nquii jnda Tyo'ts'on
ivantyjee' jon tsan'fieen ndo' ng'e na nnda', juu
yutyia ndiquindéé nt'uii juu tsan'fieen. 19 Mangio
na condui jaa ntyja 'naan' Tyo'ts'on. Majo' tsofi'en
nn'an na cotsam'an ntyja 'naan' juu na tsixuan
tsjonnangue, m'anhan nacje 'maan' juu yutyia.
20 Ndo' mantyi mangié na nquii jnda Tyo'ts'on
jndé jndyo jon. Ndo' incyaa jon na jnda' nquén,
jo' na cota'jn'aan nquii Tyo'ts'on na conduihin na
mayuu'. Nanein cotsam'an yo nquii jon na con-
duihin na mayuu' ng'e na cotsam'an ntyja 'naan'
nquii Jesucristo. Juu jon conduihin Tyo'ts'on na
mayuu'. Ndo' ntyja 'maan' nquii jon nan'xuan
na tyi'quintyciiii na cotant's. 21'0' na conduiho'
ntsinda na vi'ntyjiho', min jii'oon na coninncya
nn'an na min tyi'yuu'han' ntyja 'naan' joo 'man
na conan't'maan'han. Taninncyaho' na joohan'
ntquenhan'xjen 'naan'han''o’

